
Nexus produktiviti kekal relevan dengan penubuhan nexus logistik dan
pembinaan untuk lonjak produktiviti

Petaling Jaya — Peranan Nexus Produktiviti dalam memacu pelaksanaan inisiaitf
produktiviti diperluas melalui penubuhan Nexus Produktiviti Pembinaan dan
Perkhidmatan Logistik dalam tempoh Rancangan Malaysia Ke-12 (RMKe-12).

Menurut Ketua  Pengarah  Perbadanan  Produktiviti  Malaysia  (MPC),
Dato’ Abdul Latif Haji Abu Seman, penubuhan dua Nexus Produktiviti baharu tersebut
merupakan hasil kejayaan model inisiatif produktiviti melalui kerjasama erat antara
kerajaan, sektor swasta dan akademia di bawah Pelan Tindakan Produktiviti Malaysia
(MPB) yang dilancar pada 2017.

‘RMKe-12 turut menyatakan bahawa inisiatif dan program yang berjaya di bawah
sembilan Nexus sedia ada yang diterajui oleh sektor swasta akan terus dimanfaatkan
untuk memacu pelaksanaan inisiatif produktiviti dan diperluas ke seluruh negara untuk
melonjakkan produktiviti secara keseluruhan,” tambah beliau.

Menurut beliau lagi, dua sektor baharu yang dinyatakan di dalam RMKe-12 ini
mempunyai kesalinghubungan yang kukuh dengan sektor lain serta menyumbang
sebanyak 7.1 peratus kepada Keluaran Dalam Negara Kasar (KDNK) dan
12.9 peratus kepada jumlah guna tenaga pada tahun 2020.

‘“MPC selaku sekretariat kepada MPB juga akan melaksanakan penilaian
keberkesanan inisiatif dan program di bawah sembilan Nexus sedia ada melalui kajian
semula yang komprehensif seperti yang dinyatakan didalam RMKe-12", tambah
beliau.

“Inisiatif dan program yang menghasilkan impak ketara dalam menambah baik
produktiviti akan diperluas bagi memberi manfaat kepada lebih banyak firma di seluruh
negara serta mekanime yang komprehensif juga akan diwujudkan bagi memudah cara
peluasan program ini,” kata beliau.

Sementara itu, Pengerusi Nexus Produktiviti Kimia, Dato’ Dr. Mohamed Noor Sany
menyifatkan penubuhan dua Nexus baharu mampu memastikan kelangsungan


http://www.mpc.gov.my/

perniagaan dalam jangka masa panjang terutamanya dalam sektor perkhidmatan.
Subsektor logistik dan pembinaan, khususnya, merupakan inisiatif signifikan bagi
memenuhi tuntutan industri masa hadapan yang dinamik.

Menurut beliau lagi, Malaysia berada di kedudukan strategik di tengah ASEAN, dan
dengan sokongan dasar serta pembangunan infrastruktur terbaik mampu
mewujudkan ekosistem perniagaan yang ideal melalui Nexus Produktiviti bagi
menambahbaik sektor perkhidmatan agar lebih efisien.

MPC melalui peranannya sebagai Sekretariat MPB di bawah Rancangan Malaysia
Ke-11 (RMKe-11) menyelaras dan memantau pelaksanaan inisiatif peningkatan
produktiviti melalui sembilan sub-sektor utama Nexus Produktiviti.

Tamat.

Mengenai Perbadanan Produktiviti Malaysia (MPC)

Perbadanan Produktiviti Malaysia (MPC) adalah badan berkanun di bawah Kementerian Perdagangan
Antarabangsa dan Industri (MITI). MPC menggalakkan produktiviti, kualiti dan daya saing kepada industri dan
organisasi di Malaysia. Visi MPC adalah menjadi organisasi terkemuka dalam peningkatan produktiviti untuk daya
saing global dan inovasi.

